
Mahishamardini Kavacham

మహిషమర్దినీ  కవచమ్

అథ వక్ష్యే మహేశాని కవచం సర్వకామదమ్ । (మహాదేవీ)
యస్య ప్రసాదమాసాద్య  భవేత్ సాక్షాత్ సదాశివః ॥ ౧॥
ఓంకారం పూర్వముచ్చార్య మన్త్రీ మన్త్రస్య  సిద్ధయే  ।
ప్రపఠేత్  కవచం నిత్యం మన్త్రవర్ణస్య   సిద్ధయే  ॥౨॥
వినియోగః-
ఓం మహిషమర్దిన్యాః  కవచస్య భగవాన్మహాకాలఋషిః
అనుష్టుప్  ఛన్దః ,ఆద్యాశక్తిః,మహిషమర్ద్దినీ  దేవతా,

చతుర్వర్గఫలాప్త్యర్థే  వినియోగః ॥
క్లీం  పాతు మస్తకే దేవీ కామినీ కామదాయినీ ।
మకారే పాతు మాం దేవీ చక్షుర్యుగ్మం మహేశ్వరీ ॥ ౩॥
హికారే పాతు వదనే హిఙ్గులా -సుర -నాయికా ।
శకారే పాతు మాం శ్వేతా జిహ్వాయాం చాపరాజితా ॥ ౪॥ త్వపరాజితా)

మకారే పాతు మాం దేవీ మర్దినీ  సురనాయికా ।
దికారే పాతు మాం దేవీ సావిత్రీ ఫలదాయీనీ ॥ ౫॥ (సావిత్రీ కాలనాశినీ)
నికారే పాతు మాం నిత్యా హృదయే వాసపార్శ్వయోః ।
నాభౌ లిఙ్గే గుదే కణ్ఠే కర్ణయోస్పృష్టయోస్తథా   ॥౬॥ (కర్ణయోః  పార్శ్వయోస్తథా)

శిఖాయాం కవచే పాతు ముశ్వజఙ్ఘాయుగే  తథా ।
సర్వాఙ్గే పాతు మాం స్వాహా సర్వశక్తిసమన్వితా  ॥ ౭॥
కామాద్యా పాతు మాం స్వాహా సర్వాఙ్గే పాతు మర్దినీ  ।
దశాక్షరీ మహావిద్యా సర్వాఙ్గే పాతు మర్దినీ  ॥౮॥
మర్దినీ  పాతు సతతం మర్దినీ  రక్షయేత్ సదా ।
రాజస్థానే  తథా దుర్గే సింహవ్యాఘ్రభయాదిషు  ॥౯॥
శ్మశానే ప్రాన్తరే   దుర్గే నౌకాయాం వహ్నిమధ్యతః ।

దుర్గా పాతు సదా దేవీ ఆర్యా పాతు సదాశివా ॥ ౧౦॥
ప్రభా  పాతు మహేశానీ గగనే పాతు సర్వదా । (కనకా పాతు)

నన్దినీ  పాతు సతతం ముద్రాః  పాతు సదా మమ ।
కృత్తికా పాతు సతతమభయా సర్వదాఽవతు ॥ ౧౧॥
ప్రభా  పాతు మహామాయామాయాపాతు సదా మమ ।
నన్దినీ  పాతు సతతం సుప్రభా  సర్వదాఽవతు ॥ ౧౨॥
విజయా పాతు సర్వత్ర దేవ్యఙ్గే నవశక్తయః  ।
శక్తయః  పాతు సతతం ముద్రాః  పాతు సదా మమ ॥ ౧౩॥
జయా పాతు సదా సూక్ష్మా విశుద్ధా పాతు సర్వదా । (సదా లక్ష్మీ)
డాకిన్యాః పాతు సతతం సిద్ధాః  పాతు సదా మమ ॥ ౧౪॥
సర్వత్ర సర్వదా పాతు దేవీ మహిషమర్దినీ  ।
ఇతి తే కవచం దివ్యం కథితం సర్వకామదమ్ ॥ ౧౫॥
యత్ర తత్ర న వక్తవ్యం  గోపితవ్యం ప్రయత్తతః  ।
గోపితం సర్వతన్త్రేషు  విశ్వసారే ప్రకాశితమ్  ॥ ౧౬॥
సర్వత్ర సులభా విద్యా కవచం దుర్లభం  మహత్ ॥।
శఠాయ భక్తిహీనాయ నిన్దకాయ  మహేశ్వరి ॥ ౧౭॥
న్యూనాఙ్గే హ్యతిరిక్తాఙ్గే క్రూరే  మిథ్యాతిభాషిణి ।
న స్తవం దర్శయేద్దివ్యం  కవచం సురదుర్లభమ్  ॥ ౧౮॥
యత్ర తత్ర న వక్తవ్యం  శఙ్కరేణ చ భాషితమ్ ।
దత్త్వా తేభ్యో మహేశాని నశ్యన్తి సిద్ధయః  క్రమాత్  ॥ ౧౯॥
మన్త్రాః  పరాఙ్ముఖాయాన్తి శాపం దత్త్వా సుదారుణమ్ ।
అశుభం చ భవేత్తస్య తస్మాద్యత్నేన గోపయేత్ ॥౨౦॥
గోరోచనా కుకుమేన భూర్జపత్రే  మహేశ్వరి ।
లిఖిత్వా శుభయోగేన బ్రాహ్మైన్ద్రే    వైధృతౌ  తథా ॥౨౧॥
ఆయుష్మత్సిద్ధియోగే  చ బాలవే కౌలవేపి వా ।
వాణిజే శ్రవణాయాం  చ రేవత్యాం వా పునర్వసౌ ॥౨౨॥
ఉత్తరాత్రయయోగేషు  తథా పూర్వాత్రయేషు  చ ।

అశ్విన్యాం వాఽథ రోహిణ్యాం తృతీయా-నవమీతిథౌ ॥౨౩॥
అష్టమ్యాం  వా చతుర్దశ్యాం  షష్ఠ్యాం  వా పఞ్చమీతిథౌ ।
అమాయాం వా పూర్ణిమాయాం  నిశాయాం ప్రాన్తరే   తథా ॥౨౪॥
ఏకలిఙ్గే శ్మశానే చ శూన్యాగారే శివాలయే ।
గురుణాం వైష్ణవైర్వాపి    స్వయమ్భూ కుసుమైస్తథా   ॥౨౫॥
శుక్లైర్వా  రక్తకుసుమైశ్చన్దనై   రక్తసంయుతైః   । (

శవాఙ్గారచితావస్త్రే  లిఖిత్వా ధారయేత్పునః ॥౨౬॥
తస్య సర్వార్థసిద్ధిః   స్యాచ్ఛఙ్కరేణైవ  భాషితమ్ ।
కుమారీం పూజయిత్వా చ దేవీసూక్తం నివేద్య చ ॥౨౭॥
పఠిత్వా పూజయేద్విప్రాన్ధనవాన్వేద   పారగాన్ ।
ఆఖేటకముపాఖ్యానం కుమార్యైవ  దినత్రయమ్  ॥౨౮॥
తదా ధరేన్మహారక్షాం కవచం సర్వకామదమ్ । (తదా భవేన్)
నాధయో వ్యాధయస్తస్య దుఃఖశోకైర్భయం  క్వచిత్ ॥౨౯॥
వాదీమూకో భవేదృష్టవా  రాజా చ సేవకాయతే ।
మాసమేకం పఠేద్యస్తు ప్రత్యహం  నియతః శుచిః ॥ ౩౦॥
దివా భవేద్ధవిష్యాశీ  రాత్రౌ శక్తిః  పరాయణః ।
షట్సహస్ర ప్రమాణేన  ప్రత్యహం  ప్రజపేత్సదా  ॥ ౩౧॥
షణ్మాసైర్వా  త్రిభిర్మాసైర్విద్వరో   భవతి ధ్రువమ్  ।
అపుత్రో లభతే పుత్రం  నిర్ధనో  ధనమాప్నుయాత్ ॥ ౩౨॥
అరోగీ బలవాంశ్చైవ  రాజా తా దాసతామియాత్ ।
రజస్వలాభగే నిత్యం జపేద్విద్యాం సమాహితః ।
ఏవం యః కురుతే ధీమాన్స ఏవం శ్రీసదాశివః  ॥ ౩౩॥
(ఆగమకల్పలతా ౧౫-౩౧౭)॥
ఇతి విశ్వసారతన్త్రే మహిషమర్దిన్యాం  కవచం సమాప్తమ్ ॥

